
   Апрель: юлашки юр

   Геннадий Айхи | Сăвă

   Чирлетĕп те, — йăлт куранать мана

Халь — юлашки пек...

Ю. Словацкий



— Пĕтнĕ вăй пек çакă юр!

Кăçалхи те мар, — мĕн пур

пурнăçри чи юлашки

шурă-шурă-шурă юр!..

Вилĕмĕн шурри, тен, пур

апрельти çак тăманра...

Вилĕм-юр!.. — вĕркет манра!

Сивĕ унăн шур мĕлки

тăван мар тавралăхра...



— Çук-ха, пуç пулман хальччен

«юлашкилĕх» ĕренки

шăпамри пăлханура.

Акă ирĕн çутинчен

темĕн сăрхăнса кĕрет, —

пӳлĕме-и е чуна?

Кам е мĕн чĕнет мана?

Еç е шанчăк? Е — кĕтрет?..

Е — çĕнелнĕ юр çути,

çӳл тӳпе хыпарçи пек,

чунăн «чи тĕпне» çити

çĕкленет — çĕр анлăшпех:

тем пуплет сассăрлăхра —

вăранас Сăмахăмра.

  